
Жоба


ҚАЗАҚСТАН РЕСПУБЛИКАСЫНЫҢ ЗАҢЫ


[bookmark: _Hlk212025915]Қазақстан Республикасының кейбір заңнамалық актілеріне мүмкіндіктері шектеулі балаларды (адамдарды) кешенді қолдау мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:

1. 2023 жылғы 20 сәуірдегі Қазақстан Республикасының Әлеуметтік кодексіне:
1) 154-баптың 1-тармағының 2) тармақшасы мынадай редакцияда жазылсын: 
«2) барлық деңгейлерде білім алу үшін жағдайлармен қамтамасыз етілуге»;
[bookmark: _Hlk211865950]2) «161-баптың 2-тармағында «психологиялық-медициналық-педагогикалық консультацияларды» деген сөздер «ерекше білім беру қажеттіліктерін бағалау орталықтарын» деген сөздермен ауыстырылсын.».

2. 2020 жылғы 7 шілдедегі «Халық денсаулығы және денсаулық сақтау жүйесі туралы» Қазақстан Республикасының кодексіне:
1) 12-бабы 2-тармағының 22) тармақшасы мынадай редакцияда жазылсын:
«22) мүмкіндігі шектеулі балаларды, сондай-ақ «қатер» тобындағы балаларды ата-аналарының немесе өзге де заңды өкілдерінің келісімімен ерекше білім беру қажеттіліктерін бағалау орталықтарына жіберуді қамтамасыз етеді;»;
2) 78-бап мынадай мазмұндағы 6-2-тармақпен толықтырылсын:
«6-2. «Қатер» тобындағы балалардың денсаулық сақтау ұйымдарында ерте қолдау алуға құқығы бар.».

3. «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының Заңына:
1) 27-баптың 1-тармағының 17-7) тармақшасы мынадай редакцияда жазылсын:
«17-7) пробация қызметінің есебінде тұрған мүмкіндігі шектеулі кәмелетке толмағандарды ата-аналарының немесе өзге де заңды өкілдерінің келісімімен ерекше білім беру қажеттіліктерін бағалау орталықтарына жіберуді қамтамасыз етеді;»;
2) 29-баптың 1-тармағы мынадай мазмұндағы 16-1) тармақшамен толықтырылсын:
«16-1. Мүмкіндігі шектеулі балалардың (адамдардың) кешенді қолдау көрсетуге қажеттіліктеріне талдау жүргізуді қамтамасыз етеді және тиісті аумақтың даму бағдарламасында оны іске асыру бойынша шаралар көздейді;»;
3) 33-баптың 1-тармағы мынадай мазмұндағы 4-2) тармақшамен толықтырылсын:
«4-2) мүмкіндігі шектеулі балалардың (адамдардың) кешенді қолдау көрсетуге қажеттіліктеріне талдау жүргізуді қамтамасыз етеді және тиісті аумақтың даму бағдарламасында оны іске асыру бойынша шаралар көздейді;».

4. «Білім туралы» 2007 жылғы 27 шілдедегі Қазақстан Республикасының Заңына:
1) 1-бапта:
7-4) тармақша мынадай редакцияда жазылсын:
«7-4) білім алу үшін арнаулы жағдайлар – ерекше білім беруді қажет ететін балалардың (адамдардың), оның ішінде мүмкіндігі шектеулі балалардың (адамдардың) оларсыз білім беру бағдарламаларын меңгеруі мүмкін болмайтын, оқу, сондай-ақ арнаулы, жеке дамыту мен түзеу-дамыту бағдарламаларын және оқыту әдістерін, техникалық, оқу және өзге де құралдарды, тыныс-тіршілік ортасын, психологиялық-педагогикалық қолдап отыруды, медициналық, әлеуметтік және өзге де көрсетілетін қызметтерді қамтитын жағдайлар;»;
19-2) тармақша мынадай редакцияда жазылсын: 
[bookmark: _Hlk199757318]«19-2) ерекше білім беруді қажет ететін балалар (адамдар) –  тиісті деңгейде білім алу және қосымша білім алу үшін арнаулы жағдайларға тұрақты немесе уақытша қажеттіліктері бар балалар (адамдар);»;
мынадай мазмұндағы 19-5) тармақшамен толықтырылсын:
[bookmark: _Hlk199760127]«19-5) ерекше білім беру қажеттіліктері – мінез-құлықтық және эмоциялық проблемаларға, қолайсыз психологиялық факторларға, әлеуметтік-психологиялық, экономикалық, тілдік және мәдени сипаттағы кедергілерге, сондай-ақ дамуындағы ауытқуларға негізделген уақытша немесе тұрақты сипаттағы қажеттіліктер;»;
45-3) тармақша алып тасталсын;
50-3) тармақша мынадай редакцияда жазылсын:
[bookmark: _Hlk199757382]«50-3) психологиялық-педагогикалық қолдап отыру – ерекше білім беру қажеттіліктерін бағалау негізінде білім беру ұйымдарында іске асырылатын, процесінде білім алушыларды (тәрбиеленушілерді), оның ішінде ерекше білім беруді қажет ететін балаларды (адамдарды) ойдағыдай оқыту және дамыту үшін әлеуметтік және психологиялық-педагогикалық жағдайлар жасалатын жүйелі-ұйымдастырылған қызмет;»;
мынадай мазмұндағы 63),  64) және  65)  тармақшалармен толықтырылсын:
«63) инклюзивті білім беру ортасы ˗ ерекше білім беру қажеттіліктері бар балаларды (адамдарды) қоса алғанда, барлық білім алушылар мен тәрбиеленушілердің тең қатысуына арналған ұйымдастырушылық, педагогикалық, кадрлық, инфрақұрылымдық жағдайлар жиынтығы;
64) оқытудағы әмбебап дизайн ˗ ерекше білім беру қажеттіліктері бар балаларды (адамдарды) қоса алғанда, барлық білім алушылар мен тәрбиеленушілердің ақпаратты ұсынудың әртүрлі әдістерін, өзара іс-қимыл жасау және қолдау тәсілдерін пайдалануды көздейтін білім беру процесін ұйымдастыру тәсілі;
65) мүмкіндігі шектеулі білім алушыларды қолдау бағдарламасы – жоғары және (немесе) жоғары оқу орнынан кейінгі білім беру ұйымдарының мүмкіндігі шектеулі білім алушылардың жеке мүмкіндіктері мен ерекше білім беру қажеттіліктерін ескере отырып, білім беру бағдарламаларын игеруі үшін оларды оқыту және зерттеулер жүргізу үшін жағдайлар жасауға бағытталған іс-шаралар кешенін қамтитын құжат.»;
2) 5-бапта:
19) тармақша мынадай мазмұндағы тоғызыншы абзацпен толықтырылсын:
«мүмкіндігі шектеулі балаларға арнайы психологиялық-педагогикалық қолдау;»;
72) тармақша алып тасталсын;
74) тармақша алып тасталсын;
89) тармақша мынадай редакцияда жазылсын:
[bookmark: _Hlk199757421]«89) мектепке дейінгі ұйымдар, орта, техникалық және кәсіптік, орта білімнен кейінгі білім беру ұйымдары, мүмкіндігі шектеулі балаларға арнаулы психологиялық-педагогикалық қолдау көрсететін білім беру ұйымдары үшін білім беру қызметтерін көрсетудің үлгілік шартының, техникалық және кәсіптік, орта білімнен кейінгі білім беру ұйымдары үшін кәсіптік практиканы өткізуге арналған үлгілік шарттың және дуальды оқыту туралы үлгілік шарттың нысандарын бекітеді;»;
3) 6-баптың 2-тармағында:
3) тармақша мынадай редакцияда жазылсын:
[bookmark: _Hlk199757447]«3) ерекше білім беруді қажет ететін балаларды (адамдарды) оқытуды, олардың білім беру ұйымдарында білім алуы үшін арнаулы жағдайлар жасауды, әмбебап дизайн және (немесе) ақылға қонымды ыңғайлылық қағидаттарын ескере отырып, мемлекеттік құрылыс нормалары мен стандарттарына сәйкес білім беру ұйымдарының ғимараттарына, құрылысжайлары мен үй-жайларына қолжетімділікті қамтамасыз етеді;»;
17) тармақша алып тасталсын;
4) 6-баптың 3-тармағында:
13) тармақша мынадай редакцияда жазылсын:
«13) ерекше білім беруді қажет ететін балаларды оқытуды, олардың білім беру ұйымдарында білім алуы үшін арнаулы жағдайлар жасауды, әмбебап дизайн және (немесе) ақылға қонымды ыңғайлылық қағидаттарын ескере отырып, мемлекеттік құрылыс нормалары мен стандарттарына сәйкес білім беру ұйымдарының ғимараттарына, құрылысжайлары мен үй-жайларына қолжетімділікті қамтамасыз етеді;»;
17) тармақша алып тасталсын;
5) 8-бапта:
1-1-тармақ мынадай редакцияда жазылсын:
[bookmark: _Hlk199757478]«1-1. Мемлекет ерекше білім беруді қажет ететін балаларға (адамдарға) олардың жеке даму ерекшеліктерін ескере отырып, білім беру жүйесі ұсынған шекте білім алу нысанын таңдау құқығын беруді қоса алғанда, олардың өзін-өзі жетілдіруіне, білім берудің барлық деңгейлерінде өмір бойы оқуын жалғастыруына, өздерінің қабілеттерін еркін дамытуына жағдайлар жасайды.»;
4-тармақтың 2) тармақшасы мынадай редакцияда жазылсын:
[bookmark: _Hlk199757512]«2) мүмкіндігі шектеулі балалар (адамдар), мүгедектігі бар балалар, мүгедектігі бар адамдар және бала кезінен мүгедектігі бар адамдар;»;
 6-тармақ мынадай редакцияда жазылсын:
[bookmark: _Hlk199757547]«6. Мемлекет инклюзивті білім берудің мақсатын іске асыра отырып, білім берудің барлық деңгейінде мүмкіндігі шектеулі балаларға (адамдарға) олардың білім алуына арнайы жағдайлар жасауды қамтамасыз етеді.»;
6) 14-баптың 9-тармағының екінші абзацы мынадай редакцияда жазылсын:
«Білім беру ұйымдары ерекше білім беруді қажет ететін балаларды (адамдарды) оқыту үшін білім беру бағдарламаларын білім алушылар мен тәрбиеленушілердің жеке даму ерекшеліктеріне және әлеуетті мүмкіндіктеріне сәйкес бейімдейді.»;
7) 19-бапта:
1-тармақ мынадай редакцияда жазылсын:
[bookmark: _Hlk199757621]«1. Арнайы оқу бағдарламалары мектепке дейінгі тәрбие беру мен оқытудың, бастауыш, негізгі орта, жалпы орта білімнің жалпы білім беретін оқу бағдарламалары және техникалық және кәсіптік білімнің білім беру бағдарламалары негізінде әзірленеді және мүмкіндігі шектеулі балаларды (адамдарды) оқытуға және дамытуға бағытталады, білім алушылар мен тәрбиеленушілердің ерекше білім беру қажеттіліктерін бағалау орталықтарының ұсынымдары ескеріле отырып айқындалатын ерекше білім беру қажеттіліктері мен жеке мүмкіндіктерін ескереді.»;
3-тармақ мынадай редакцияда жазылсын: 
[bookmark: _Hlk199757647]«3. Арнайы оқу бағдарламалары Қазақстан Республикасының заңдарында көзделген арнаулы білім беру ұйымдарында, мектепке дейінгі ұйымдарда, жалпы білім беретін мектептерде, техникалық және кәсіптік білім беру ұйымдарында немесе жеке оқыту нысанында іске асырылады.»;
8) 26-бапта:
2-тармақ мынадай редакцияда жазылсын: 
[bookmark: _Hlk199757677]«2. Бiлiм беру ұйымы қызмет көрсететін аумақта тұратын барлық балаларды, оның ішінде ерекше білім беруді қажет ететін балаларды (адамдарды) қабылдауды қамтамасыз ететiн мектепке дейiнгi ұйымдарға және орта бiлiм беру ұйымдарына оқуға қабылдау тәртiбi тиісті үлгідегі білім беру ұйымдарына оқуға қабылдаудың үлгілік қағидаларында айқындалады.»;
2-2-тармақ мынадай редакцияда жазылсын: 
[bookmark: _Hlk199757702]«2-2. Мектепке дейінгі ұйымдарға, оның ішінде ерекше білім беруді қажет ететін балаларды (адамдарды) оқуға қабылдау ата-аналарының немесе өзге де заңды өкілдерінің өтініші бойынша жүзеге асырылады және тиісті үлгідегі білім беру ұйымдарына қабылдаудың үлгілік қағидаларында айқындалады.»;
9) 40-бапта:
1-тармақ мынадай редакцияда жазылсын:
«1. Меншік нысанына және ұйымдық құқықтық нысанына қарамастан, бір немесе бірнеше білім беру бағдарламаларын іске асыратын және (немесе) білім алушыларды, тәрбиеленушілерді бағып-күтуді және тәрбиелеуді қамтамасыз ететін, мүмкіндігі шектеулі балаларға арнаулы психологиялық-педагогикалық қолдау көрсететін, ерекше білім беру қажеттіліктерін бағалау бағдарламаларын іске асыратын заңды тұлғалар, сондай-ақ заңды тұлғалардың халықаралық мектептер мәртебесі бар филиалдары, заңды тұлға құрмай, мектепке дейінгі тәрбие мен оқытудың жалпы білім беретін оқу бағдарламаларын іске асыратын, сондай-ақ мүмкіндігі шектеулі балаларға арнаулы психологиялық-педагогикалық қолдауды ұсынатын дара кәсіпкерлер білім беру ұйымдары болып табылады.»;
4-тармағының бірінші бөлігі мынадай редакцияда жазылсын:
«4. Білім беру ұйымдарының мынадай түрлері болуы мүмкін:»;
4-тармақтың 8) тармақшасы мынадай редакцияда жазылсын: 
«8) мүмкіндігі шектеулі балаларға арнаулы психологиялық-педагогикалық қолдауды ұсынатын ұйымдар;»;
[bookmark: _Hlk211855905]4-тармақ мынадай мазмұндағы 13) тармақшамен толықтырылсын: 
«13) ерекше білім беру қажеттіліктерін бағалау орталықтары.»;
10) 43-бапта:
3-тармақтың 2-4) тармақшасы мынадай редакцияда жазылсын: 
«2-4) ерекше білім беруді қажет ететін балалар (адамдар) үшін жеке дамыту бағдарламаларын әзірлеу және іске асыру;»; 
6-2 және 6-3-тармақтар мынадай редакцияда жазылсын: 
[bookmark: _Hlk199757859]«6-2. Ерекше білім беру қажеттіліктерін бағалау орталығы ерекше білім беру қажеттіліктерін бағалау бағдарламасы негізінде мүмкіндігі шектеулі балалардың (адамдардың) білім беру қажеттіліктерін айқындайды, сондай-ақ білім беру қызметі субъектілеріне консультациялық көмек көрсетеді.
[bookmark: _Hlk199757880]6-3. Арнаулы психологиялық-педагогикалық қолдау орталықтары мен оңалту орталықтары түзету-дамыту бағдарламаларын әзірлейді және іске асырады.»;
11) 43-1-бапта:
1-тармақ мынадай мазмұндағы 4-1) тармақшамен толықтырылсын:
«4-1) мүмкіндігі шектеулі білім алушыларды қолдау және әлеуметтік бейімдеу жөніндегі құрылымдық бөлімшелер құруды.»;
2-тармағы мынадай мазмұндағы 11-1) тармақшамен толықтырылсын:
 «11-1) мүмкіндігі шектеулі білім алушыларды қолдаудың жеке жоспарлары негізінде (болған жағдайда) әзірленетін мүмкіндігі шектеулі білім алушыларды қолдау бағдарламасын бекіту және іске асыру.»;
12) 49-бапта:
1-тармақтың 4) тармақшасы мынадай редакцияда жазылсын: 
«4) өз балаларын оқыту мен тәрбиелеудегі қиындық мәселелері бойынша ерекше білім беру қажеттіліктерін бағалау орталықтарында консультациялық көмек алуға;»;
2-тармақтың 7) тармақшасындағы «сақтауға міндетті.» деген сөздер «сақтауға;» деген сөзбен ауыстырылып, мынадай мазмұндағы 8) тармақшамен толықтырылсын: 
«8) Қазақстан Республикасының заңдарында белгіленген өзге де міндеттерді орындауға міндетті.»;
13) 57-бапта:
3-1-тармақ мынадай мазмұндағы екінші және үшінші абзацтармен толықтырылсын: 
[bookmark: _Hlk199758026]«Мүмкіндігі шектеулі балаларға арнаулы психологиялық-педагогикалық қолдау көрсететін білім беру ұйымдары үшін білім беру қызметімен айналысуға арналған лицензиялар және (немесе) лицензияға қосымшалар бес жыл қолданылу мерзімімен беріледі.
Білім беру бағдарламаларының тізіліміне енгізілген мамандықтар бойынша бастауыш, негізгі орта, жалпы орта, техникалық және кәсіптік, орта білімнен кейінгі білім беруге лицензиясы және (немесе) оған қосымшасы бар орта, техникалық және кәсіптік, орта білімнен кейінгі білім беру ұйымдары оның негізінде мүмкіндігі шектеулі балаларға арнаулы психологиялық-педагогикалық қолдау көрсетуге құқылы.»;
14) 59-1-бапта:
2-тармақтың 8) тармақшасы мынадай редакцияда жазылсын: 
[bookmark: _Hlk199758160]«8) ерекше білім беруді қажет ететін балаларды (адамдарды) оқытуды, олардың білім беру ұйымдарында білім алуы үшін арнаулы жағдайлар жасауды, Қазақстан Республикасының заңнамасына сәйкес білім беру ұйымдарының ғимараттарына, құрылысжайлары мен үй-жайларына қолжетімділікті қамтамасыз ету;»;
3-тармақтың 7) тармақшасы мынадай редакцияда жазылсын: 
[bookmark: _Hlk199758192]«7) ерекше білім беруді қажет ететін балаларды (адамдарды) оқытуды, олардың білім беру ұйымдарында білім алуы үшін арнаулы жағдайлар жасау, Қазақстан Республикасының заңнамасына сәйкес білім беру ұйымдарының ғимараттарына, құрылысжайлары мен үй-жайларына қолжетімділікті қамтамасыз ету;».
[bookmark: z353]
[bookmark: z354]5. «Рұқсаттар және хабарламалар туралы» 2014 жылғы 16 мамырдағы Қазақстан Республикасының Заңына:
1-қосымшада:
[bookmark: z356][bookmark: z357]3-тармақта:
3-баған мынадай мазмұндағы 11-тармақпен толықтырылсын: 
«11. Мүмкіндігі шектеулі балаларға арнаулы психологиялық-педагогикалық қолдауды ұсыну.»; 
[bookmark: z364]4-баған «Иеліктен шығарылмайтын; 1-сынып, қолданылу мерзімі 5 жыл» деген сөздермен толықтырылсын;

6. «Педагог мәртебесі туралы» 2019 жылғы 27 желтоқсандағы Қазақстан Республикасының Заңына:
1) 3-баптың бірінші  абзацы мынадай редакцияда жазылсын: 
[bookmark: _Hlk199758637]«Осы Заңның күші мектепке дейінгі білім беру ұйымдарында, орта (бастауыш, негізгі орта, жалпы орта), техникалық және кәсіптік, орта білімнен кейінгі, білім беру ұйымдарында, мамандандырылған, мүмкіндігі шектеулі балаларға арнаулы психологиялық-педагогикалық қолдау көрсететін білім беру ұйымдарында, жетім балалар мен ата-анасының қамқорлығынсыз қалған балаларға арналған білім беру ұйымдарында, балаларға арналған қосымша білім беру ұйымдарында, ерекше білім беру қажеттіліктерін бағалау орталықтарында, сондай-ақ әдістемелік кабинеттерде кәсіптік қызметін жүзеге асыратын педагогтерге қолданылады.»;
2) 10-бап мынадай мазмұндағы 1-1-тармақпен толықтырылсын: 
«1-1. «Арнаулы педагогика» бағыты бойынша педагогикалық білімі бар адамдар осы бағыт шеңберінде жоғары және (немесе) жоғары оқу орнынан кейінгі білім беру ұйымдарының базасында басқа мамандыққа педагогикалық қайта даярлаудан өтуге құқылы.».

[bookmark: z380]2-бап. Осы Заң 2028 жылғы 1 қаңтардан бастап қолданысқа енгізілетін 
1-баптың 4-тармағының 13) тармақшасын және 5-тармағын 
қоспағанда, алғаш ресми жарияланған күнінен кейін күнтізбелік алпыс күн өткен соң қолданысқа енгізіледі.

               Президенті
